
Мұғалімнің рефлексивті күнделігінен үзінді.

Оқушының ата-анасымен танысқаннан кейін, жанұя жағдайымен толық танысу үшін үйлерін араладым.Үйлеріне барып байланыс жасаған кезде сол оқушының мінез-құлқын, бейімдігін, сыныптағы оқушылармен қарым-қатынасын, қоғамдық жүктемені орындауын айта келіп, сол жанұяға тән қажетті нәрселерді ескертіп отырамын. Жалпы тәртіп, оқушының сабаққа әзірленетін бұрышы бар ма, баланың заттары, оқу құралдары, кітаптары, ойыншықтары, қандай жағдайда. Оқушы бұрышының дұрыс ұйымдастырылуына, баланың жұмыс істеуіне қолайлылығы төңірегінде ой бөлістім. Мұны ата-анамен байланыс дәптеріне тіркеп отырамын.
  Әр оқушының жанұясын зерттей келе:
1.ата-аналардың әлеуметтік-демографиялық мінездемесі;
2.ата-ананың білім деңгейі;
3.ата-аналардың әлеуметтік жағдайларының мониторингі көрсеткіштерін айқындап алдым.
Қазіргі бала тәрбиесі тек мектептің ғана  жеке ісі болып бара жатқандай. Қоғам мен мектеп балаларды тәрбиелеуде ата-ананың көзқарасы мен міндетін дұрыс қалыптастыруға үлкен ықпал жасау керек.
        Болашақ жеткіншектеріміздің бейнесі, ақыл парасаты, білімі, ой-өрісі қай дәрежеде болса қазақ халқының рухани әл-қуаты да сол дәрежеде көрінеді. Сыныптағы ата-аналар ұжымын қалыптастыруда төмендегі мақсатты қойдым:
1.Бала тәрбиесіндегі ата-ана белсенділігін арттыру.
2.Адамға ең бірінші білім емес, тәрбие беру жолдары.
3.Баланың бос уақытын тиімді де, мақсатты  істерге бағыттау.
4.Ата-ананың жауапкершілігін арттыру.
  Бұл мақсатты жүзеге асыруда бірінші отбасының, яғни ата-ананың сынып жетекшімен ынтымақтаса жұмыс істеуінен үлкен шешімге жететіндігі,Отан-отбасынан басталатынын әр ата-анаға жеке түсіндіру қажет деп ұғындым


